
O Mapa de Fontan
I

O primeiro mapa de Galicia tratada de seu foi o
dominico ourensan Frei Fernando Ojea a fins do XVI.
Posterioremente Tomas Lépez de Vargas, «gedgrafo
de la corte», publicou un novo, en 1784 —o primeiro
que recolle a divisiéon das sete vellas provincias de
Galicia— feito con base nas enquisas as autoridades
locais, como o Catastro do Marqués da Ensenada
(1752) ou o Censo de Floridablanca (1787).

Logo destes antecedentes, o profesor da Universidade
de Santiago, José Rodriguez Gonzalez —-O matematico
de Bermés— fomentara o interese en cartografar
o territorio galego con base nunha escrupulosa
triangulacién deste, nos comezos do XIX. O seu
discipulo, Domingo Fontan, serda o que dea forma a
este sofio coa elaboracién da sua «Carta Geométrica
de Galicia», elaborada entre 1817 e 1833 e impresa en
Paris en 1845. O Museo conserva un exemplar enteiro
procedente da doazén dos descendentes de don Juan
Manuel Amor Pereira, e catro laminas, procedentes da
familia do doutor Pedro Garcia del Villar (1870-1935).

Domingo Fontan Rodriguez ¢ un home moi recofecido
pero pouco cofiecido. Desde 2004 unha fundacion
leva o seu nome e terma exemplarmente da sua
memoria. Naceu no lugar de Porta de Conde, ao pé

de Caldas de Reis, en 1788 e era membro dunha
familia de «no escasa fortuna». Estudou en Noia cun
tio crego, logo en Santiago. Precoz e extraordinario
estudante, finalizou as carreiras de Filosofia e Letras,
Teoloxia e Matematicas, en cuxa facultade, logo
doutras ocupaciéns docentes, foi catedratico de
Matematicas Sublimes desde 1828. Propietario dunha
fabrica de papel en Noia, deputado nas Cortes e
director do Observatorio Astronémico de Madrid foi
un polifacético ilustrado tardio e morreu en Cuntis en
1866 despois dunha intensa e produtiva vida.

A realizacion do mapa foi posible polo seu esforzo e
fortuna; non recibiu subvencién ningunha ata mais
de dez anos despois do comezo da obra. Os pasos
que seguiu Fontan para a elaboraciéon do mapa foron
0s seguintes:

Primeiro, ao longo de 1817, fixacién exacta da posicién
no globo da Torre do Reloxo da catedral de Santiago
por medio de medicidns cun sextante conservado no
Museo de Pontevedra.

Segundo, en xufio de 1820 fixa unha «base» nas
vecifianzas de Santiago, entre o lugar de Formaris
e a Lomba de Boisaca, para logo calcular os lados
do triangulo inicial e a latitude, lonxitude e altura
dos vértices, e despois ir replicando o proceso por
todo o territorio occidental. A «base de Formaris» é
unha lifa recta de «2.744 varas castellanas» (2.291
m) que mediu con aparellos simples (catro listons
de madeira «pinabete holandés» de 4 metros, unhas
mesas de apoio e un teodolito Troughton & Gambey).
Entre os que o axudaron neste momento estaba
0 seu amigo arquitecto e enxefieiro Alejo Andrade
Yanez, moi relacionado con Ourense. A toma de
datos do occidente estara practicamente acabada en
1823. Publica alguns planos parciais no Diccionario
geogréfico y estadistico de Espafia y Portugal de
Sebastian Mifano en 1826, o que lle abre as portas
da corte e o respaldo econémico para a sua obra,
pois consegue 5.000 pesos do goberno en 1829. Uns
meses antes, mide unha nova base no Corgo, Lugo,
que sera a clave do traballo na Galicia oriental e o
empate con Asturias, Zamora e Ledn. Levaralle moito
mais tempo do previsto porque o goberno lle encarga
taxativamente outras tarefas polo medio.

En total foron uns 17 anos de traballo, no que montou
467 estacions xeodésicas en Galicia, 43 en Asturias,
Ledn e Zamora, e 3 en Portugal.

As medidas de latitude e lonxitude e acimut feitas
sobre o terreo para cada vértice complementédbase
coa altitude, para a que usaba tamén calculos
barométricos realizados en combinaciéon co seu
irman Andrés, quen media presién e temperatura



en Noia ao tempo que el o facia no punto no que
se encontrase.

Ao inxente traballo de recollida de datos numeéricos e
esbozos de campo, engadiaselle logo a elaboracién
deles ata convertelos en informacién sobre o papel.
Declarou que «conocia los 3.600 curatos y cinco
catedrales y haber recorrido mas de 10.000 pueblos,
escuchando las quejas». Seguramente ninguén
cofieceu mellor Galicia.

Coa experiencia de campo contrastada tenta promover
algo semellante para toda Espana e escribe en maio de
1834 unha «Memoria sobre la formacion de los planos
topogréficos de las provincias y carta del Reino...» pero
sen que lle fixesen caso ningin. E mdis, o goberno
Urxeo a presentar o seu mapa antes de fin de ano para
xustificar o difeiro entregado en 1829.

Asi, o 1 de decembro, é presentada a Raifa rexente
unha primeira versidn manuscrita -incompleta e
apurada— pero que causa excelente impresion.
Encargaselle a sta impresiéon e € nomeado director
do case abandonado Observatorio Astronémico de
Madrid e profesor na Universidade de Madrid. En 1974
fixose unha edicién facsimilar deste orixinal, promovida
pola «Asociacion del Cuerpo de Topdgrafos», cun
prélogo de Otero Pedrayo.

Pero o mapa finalmente impreso con data de 1845 -non
chegou a Galicia ata o veran de 1847-leva numerosas
melloras: un pequeno mapa reducido sobre o mar
Cantabrico coas triangulaciéns fundamentais; as novas
estradas construidas; os vértices xeodésicos e as
altitudes; etc. E inclie duas pequenas chiscadelas ao
observador. No lugar de «Porta de Conde» aclara entre
parénteses «Patria del Autors, e debaixo de «Melias (5S¢
M?s sinala «Patria del lImo Feijo». Na cartela de autoria,
logo da dedicatoria & Augusta Reina Gobernadora
doria Maria Cristina de Borbdn, identifica o autor,
ainda que os dous primeiros datos sexan obsoletos,
como «Director del Observatorio Astrondmico de
Madrid, Diputado a cortes. Individuo de la Academia
de la Historia y de la Sociedad Geogréfica de Paris,
exprofesor de Matematicas sublimes y de mecanica
industrial en la ciudad de Santiago» e engade «Grabada
bajo la direccion del autor en 1845 por L. Bouffard. No
se grabd la division de Partidos y Ayuntamientos en
razon de su interinidad». Ao pé aparece a dereita «Ecrit
pour L. Bouffard», & esquerda «Imprente de Lémércier»
e no medio «Santiago».

A obra tivo de ser encargada en Paris porque ningunha
imprenta en Espafa tina nivel abondo. Para tal efecto,
e con anos de atraso por causas alleas, desprazouse
xunto cun fillo a Paris en xaneiro de 1839. A través
de Ramon de la Sagra, botanico coruniés que estaba

imprimindo ali a sua «Historia fisica y politica de la
isla de Cuba» estableceu contacto co gravador Louis
Bouffard e coa imprenta de M. Lémércier.

O mapa esta elaborado a escala 1:100.000; cada unha
das doce follas, mide 58 x 72 cm, polo que o seu
tamafo conxunto, montadas as follas, é de 2,16 por
2,32 m.

A primeira, no canto superior esquerdo, leva os datos
da autoria; a terceira, no canto superior dereito leva
0 pequeno mapa guia (Unidn de las doce hojas de
la Carta Geométrica de Galicia y su triangulacion
fundamental. Escala 1/860.000) e a da esquina
inferior esquerda, leva a lenda e a escala. Aparecen
trinta e cinco signos convencionais que identifican
elementos concretos: pontes de pedra e madeira,
pasos de barcas, muifos, fabricas, feiras, etc. A
informacién toponimica inclle, por primeira vez, as
comarcas. A escala é tripla, Leguas de veinte mil pies
divididas en décimos, Millas de sesenta en grado e
como novidade, Escala en metros, anos antes de que
fose medida oficial.

Da primeira tiraxe chegaron & Corufa en xufio de
1847, 500 exemplares. Tres anos despois, en xufo
de 1850, outros 300; e en decembro, 250 mais. En
1850 recuperou Fontan as pranchas e gardounas,
inicialmente, en Compostela.

Estas tiraxes oficiais foron monopolizadas polo
goberno, quen, receoso da suUa exactitude e que
fose posible facela con poucos medios, negoulles a
condicion de mapas oficiais pero, grazas a axuda,
de Ramon de la Sagra e os editores franceses, puido
dispor duns 96 exemplares «de maneira oficiosa» cos
que agasallou as amizades.

A pesar da pouca difusién directa, o mapa tivo unha
enorme influencia. Entre 1856 e 1865, Francisco de
Coello de Portugal y Quessada, dentro dun proxecto
de Estado, o Atlas de Espafa y sus provincias de
ultramar —complementario ao Diccionario Geogréfico y
estadistico de Espafia,(1846-50) de Pascual Madoz-,
publicou as follas correspondentes a Galicia e
sinala nunha destacada «ADVERTENCIA» nas catro
provincias: «Todas las situaciones y principales detalles
de este mapa se han tomado de la magnifica carta de
Galicia de D. Domingo Fontan, habiéndonos limitado
a anadir los planos particulares...».

O Fontan non foi superado ata a publicacion do MTN
1:50.000 que se completou en Galicia en 1955. Existe,
incluso, unha reproducion por métodos fotograficos, a
metade de tamarfo, coa inclusion das novas estradas e
ferrocarris existentes en 1917 promovida polo Capitan
Xeneral de Galicia, Antero Rubin Homet.

O edificio histérico que é a sede do Museo esta pechado
ao publico por obras de reforma. Ainda asi, cando é posible
facilitase a sua visita, libre e tamén con posibilidade de guia,
para cofiecer os restos conservados e descubertos como
resultado da intervencion arqueoldxica realizada. O soar
foi ocupado dende época romana —da que quedan alguns
testemufios fragmentarios, pero relevantes na historia da
cidade de Ourense-, e seguidamente por unha necrépole
altomedieval, para finalmente erguer nel o pazo do bispo
de Ourense, construcion civil romanica do século XiII,
moi completa e que se definiu na sua totalidade espacial
e volumétrica, ainda que foi obxecto de engadidos e
modificacions ata configurar o actual conxunto, monumento
historico-artistico declarado en 1931.

ESCOLMA DE ESCULTURA

En canto se realizan as obras de remodelaciéon ofrécese aos
visitantes unha vision das coleccions do Museo a través dunha
coidada seleccion de pezas de escultura, dende a protohistoria
ao barroco, na sala San Francisco. Esta € a antiga igrexa da
Venerable Orde Terceira (VOT) de San Francisco, que se sitta
ao lado do cemiterio e do ex-convento do mesmo nome, onde
estan o claustro goético e a nave da igrexa cos seus monumentos
funerarios goticos e renacentistas.

Teléfono : 988 230 430

O horario de visita:
martes a sabado: 9.00 a 22.00 h ininterrompido
domingo: 9.00 a 15.00 h
luns pechado

Outros servizos do Museo

Os servizos de informacion xeral, biblioteca e consulta de
investigadores estan dispoiibles na situacion provisional do
Museo, na rda Xilgaros s/n, (Centro Santa Maria de Europa, A
Carballeira), 32002 Ourense.

Teléfono: 988 788 439

Horario de atencion ao publico: de luns a venres, das 9.30 as
14.30 h e das 16.00 &s 20.30 h

www.musargourense.xunta.es
mapour@xunta.es

